
 Bu gün Azərbaycan Respublikası Sahibkarlar (İşəgötürənlər) Təşkilatları Milli Konfederasiyası sahibkarlıq subyektlərinin maraq və mənafelərinə uyğun olaraq milli səviyyədə sosial-iqtisadi siyasəti həyata keçirən müvafiq mərkəzi icra hakimiyyəti orqanı ilə əməkdaşlıq əlaqələrini genişləndirir, sahibkarların sahə və regional ictimai təşkilatlarının yaradılmasına, onların fəaliyyətinin əlaqələndirilməsinə, sosial tərəfdaşlıq və əməkdaşlıq praktikasının gücləndirilməsinə   köməklik edir.   

Azərbaycan Respublikasının Prezidenti

İlham Əliyev

                                                                                                                                                                                                                                   Azərbaycan Respublikası Sahibkarlar (İşəgötürənlər) Təşkilatları Milli Konfederasiyası ictimai təşkilat kimi ölkədə sahibkarlığın inkişafına kömək sahəsində güclü dövlət siyasətinin gerçəkləşdirilməsində, iqtisadi islahatların  hüquqi bazasının təkmilləşdirilməsində, sahibkarların  və iş adamlarının  hüquq və qanuni mənafelərinin qorunmasında, ölkədə əhalinin hüquq mədəniyyətinin formalaşdırılmasında və işgüzar fəaliyyətinin  gücləndirilməsində fəal rol oynayır.

           Ümummilli lider

                                                                                    Heydər Əliyev 
                                          

Azərbaycan Respublikası  Sahibkarlar (İşəgötürənlər) Təşkilatları Milli Konfederasiyası

 Azərbaycan Sahibkarlar Konfederasiyası Beynəlxalq İşəgötürənlər Təşkilatının avropalı üzvlərinin illik toplantısında iştirak edib

ASK-nın prezidenti cənab Məmməd Musayevin rəhbərliyi ilə nümayəndə heyəti Maltada keçirilən Beynəlxalq İşəgötürənlər Təşkilatının avropalı üzvlərinin illik toplantısında iştirak edib.

9-11 sentyabr 2010-cu il tarixləri arasında keçirilən iclasda böhran ərəfəsində işəgötürənlər təşkilatlarının fəaliyyəti, bu təşkilatlara böhranın mənfi təsirləri və yaranan fəsadların aradan qaldırılması üçün imkanların araşdırılması barədə söhbət açılıb. 


Toplantıda cənab Məmməd Musayev dövlətin uğurlu siyasəti nəticəsində əvvəlcədən görülən tədbirlər sayəsində böhranın Azərbaycandan yan keçməsindən danışaraq, ölkənin hazırkı iqtisadi durumu və iqtisadi inkişafı barədə ətraflı məlumat verib. Musayev çıxışı zamanı Azərbaycan Sahibkarlar Konfederasiyasının sosial dialoq üzrə oynadığı rol, tərəfdaşlarla birgə gördüyü tədbirlər barədə söhbət açıb. 

Beynəlxalq təcrübəyə uyğun olaraq sahibkarların təşkilatmasının daha da təkmilləşdirilməli olması, onların ərazi və sahələr üzrə assosiasiya və birliklərdə birləşməsinin məqsədəuyğunluğu haqqında bəzi mülahizələr söylənilmiş, sahibkarları maraqlandıran suallar cavablandırılmışdır. 


Toplantıdan sonra M.Musayevlə keçirilən ikitərəfli görüşlər zamanı müxtəlif ölkələrin nümayəndələri Azərbaycana böyük maraq göstərdiklərini bildirərək, birgə əməkdaşlıq imkanları barədə müzakirələr aparıblar.

***
“Azərbaycan və Kuba arasında iqtisadi əməkdaşlıq genişləndirilir 

Azərbaycanda səfərdə olan Kubanın xarici ticarət və investisiyalar nazirinin müavini Oskar Peres-Oliva Fraqanın rəhbərlik etdiyi nümayəndə heyəti ilə Azərbaycanın iqtisadi inkişaf nazirinin müavini Niyazi Səfərovun başçılıq etdiyi nümayəndələr arasında görüş keçirilib. 


Azərbaycan Sahibkarlar (İşəgötürənlər) Təşkilatları Milli Konfederasiyasının prezidenti Məmməd Musayev iş adamları arasında əlaqələrin genişləndirilməsi istiqamətində həyata keçirilən tədbirlər barədə məlumat verib. O işgüzar əməkdaşlığın daha da genişləndirilməsində özəl bölmənin xüsusi əhəmiyyətini vurğulayıb.


Sonra Azərbaycanda İxracın və İnvestisiyaların Təşviqi Fondunun (AZPROMO) prezidenti Adil Məmmədov ölkəmizin investisiya və ixrac imkanları, Azərbaycan İnvestisiya Şirkətinin icraçı direktoru Əfqan İsayev isə qurumun fəaliyyəti və həyata keçirilən layihələr barədə təqdimatla çıxış edib.


Tədbir çərçivəsində Azərbaycanın iqtisadi inkişafından bəhs edən film nümayiş etdirilib.
	ƏMƏKDAŞLIQ GÖRÜŞLƏRİ 

ASK GTZ-lə əməkdaşlığı gücləndirir

Azərbaycan Sahibkarlar (İşəgötürənlər) Təşkilatları Milli Konfederasiyasının prezidenti cənab M. Musayev GTZ-in yeni təyin olunmuş layihə rəhbəri Mark Bekman ilə görüş keçirib.

M. Musayev ASK-nın fəaliyyəti və GTZ ilə əməkdaşlığı barədə ətraflı məlumat verdi. Cənab Bekman GTZ ilə gələcək əməkdaşlığın daha da genişlənməsi və yeni vüsət alması üçün  prioritet sahələrin müəyyənləşməsi təklifi ilə çıxış etdi. 


Cənab Musayev Azərbaycanda qeyri-neft sektorunun inkişafına xüsusi önəm verildiyini  vurğulayaraq, bu sahədə əməkdaşlıq perspektivlərini qonağın diqqətinə çatdırdı. 


Tərəflər müntəzəm olaraq belə görüşlərin keçirilməsini alqışlayaraq, tezliklə yeni təkliflər ilə görüşməyi qərara aldılar. 

                                                                   ***
05.08.2010    tarixdə ASK-nın Baş Katibi M. Əfəndiyev Dünya Bankı Qrupunun 2011-2014-cü illər üçün Azərbaycan üzrə Ölkə tərəfdaşlığı Strategiyasının hazırlığı ilə əlaqədar tədbirində iştirak etmişdir.
                                                 ***
23-24.08.2010 tarixlərdə- ASK-da Almaniyanın Bildungswerk Der Wirtshaft təşkilatının                      “İşəgötürənlərin təhsili və treninqi ilə bağlı vasitələr” mövzusunda seminarı keçirilmişdir. Seminarda ASK-nın üzvlərindən bir qrup sahibkar iştirak etmişdir.   
  ***

24.09.2010 tarixdə Beynəlxalq Maliyyə Korporasiyasının Bakı ofisində “Sme toolkit” portalı ilə bağlı ASK-nın Baş Katibinin iştirakı ilə görüş keçirilmişdir. Qeyd edək ki portalın  yaxın vaxtlarda fəaliyyətə başlayacağı gözlənilir. 
	XARİCİ SƏFƏR 


 Beynəlxalq Əmək Təşkilatının (BƏT) Almaniyanın Bildunswerk der Wirtschaft təşkilatı ilə birgə  Gürcüstanın Batumi şəhərində “İnsan alverinə və məcburi əməyə qarşı strategiyalar” mövzusunda Cənubi Qafqaz ölkələri və digər əlaqədar ölkələrin İşəgötürənlər Təşkilatlarının regional Konfransı 

 Konfransda BƏT-nın Qafqaz layihəsi üzrə baş texniki müşaviri Zsolt Dudas, Cenevrə, Moskva və Vyana ofislərinin nümayəndələri, BMT-nin İnkişaf Proqramı nümayəndələri, Qafqaz regionu İşəgötürənlər Assosiasiyaları ilə Tərəfdaşlıq layihəsinin Almaniya nümayəndələri, Türkiyənin, Fransanın, Latviyanın, Azərbaycanın, Gürcüstanın, Ermənistanın Sahibkarlar Assosiasiya-Konfederasiya nümayəndələri və yerli Acariya hökumətinin nümayəndələri iştirak edirdilər.

Konfransın əsas  mövzusu insan alveri və məcburi əməyə qarşı mübarizə idi. BƏT-nın Cenevrə ofisinin nümayəndəsi xanım Beate Andrees məcburi əməyə görə, Vyana ofisinin nümayəndəsi xanım Aranka-Livia Vaqner isə insan alverindən ətraflı məruzələrlə çıxış etdilər. Azərbaycan Sahibkarlar Konfederasiyasının, Gürcüstan və Ermənistan İşəgötürənlər Assosiasiyalarının nümayəndələri öz respublikalarında görülən işlər haqda məlumat verdilər. 

Konfransın 2-ci iş günü Qafqaz regionunda Almaniya tərəfdaşlıq layihəsi təcrübəsi  sosial dialoqun üçtərəfli sistemində İşəgötürənlər Assosiasiyalarının mövqelərinin gücləndirilməsi məsələsi ilə Qafqaz regionu üzrə layihə kordinatoru Henriy Zimmerman layihə çərçivəsində bir il yarım dövrdə görülən işlərdən danışdı və bu haqda Azərbaycan, Gürcüstan və Ermənistan tərəfləri layihənin İşəgötürənlər Assosiasiyalarına gördüyü işlərdən danışdılar və layihənin üzvlərə və Assosiasiya əməkdaşlarına kömək etməsi barədə məlumat verdilər.

Astanada “Gender və əmək miqrasiyası Regional kontekstə” mövzusunda seminar keçirilmişdir.
Beynəlxalq təşkilatların, Rusiya, Orta Asiya və Cənubi Qafqaz dövlətlərinin müvafiq təşkilatlarının nümayəndələrinin iştirakı ilə keçirilmiş seminarda Azərbaycan Sahibkarlar Konfederasiyasının (ASK) nümayəndəsi də iştirak etmişdir.

Seminarda qeyd olunmuşdur ki, hal-hazırda Miqrasiya Avropa hökumətlərinin siyasi gündəliyinin daimi mövzusuna çevrilmişdir, əgər düzgün idarə olunarsa və əmək bazarı reallıqları tam əks olunarsa, bu miqrantlara, eləcə də miqrasiya olunan ölkələrə və cəmiyyətlərə bir çox sosial-iqtisadi üstünlüklər verə bilər. Baxmayaraq ki, bütün miqrantların yarısına qədəri qadınlardır və bu miqrantların sayı artmaqdadır. Ancaq, əmək bazarı və miqrasiya prosesində onların üzləşdiyi müəyyən problemlərə siyasi dairələr tərəfindən az diqqət ayrılır.

Seminarın məqsədi qadın əmək miqrantlarının üzləşdiyi əsas problemlər barədə daha ətraflı məlumat vermək, miqrasiya siyasətində Gender ilə bağlı bəzi boşluqları işıqlandırmaq və mümkün həlli yollarını göstərmək olmuşdur.

	TƏDBİRLƏR


Sahibkarlığın inkişafına həsr olunmuş regional toplantılar

Azərbaycan Respublikasının Prezidenti cənab İlham Əliyevin rəhbərliyi ilə ölkədə biznes mühitinin daha da yaxşılaşdırılması, milli sahibkarlar təbəqəsinin formalaşdırılması istiqamətində həyata keçirilən ardıcıl və sistemli siyasət ölkənin davamlı iqtisadi inkişafının təmin edilməsinə zəmin yaratmışdır. Azərbaycan Respublikasında sahibkarlığın inkişafı qarşıya qoyulmuş iqtisadi siyasətin mühüm tərkib hissələrindən birini təşkil edir. Bu istiqamətdə beynəlxalq təcrübə öyrənilməklə ardıcıl olaraq dövlət-sahibkar münasibətlərinin inkişaf etdirilməsi, dövlət tənzimlənməsi sisteminin, biznes mühitinə dair qanunvericiliyin, sahibkarlığa dövlət dəstəyi mexanizmlərinin təkmilləşdirilməsi kimi kompleks tədbirlər davam etdirilməkdədir. 


Azərbaycan Respublikası Prezidenti cənab İlham Əliyevin 13 iyul 2010-cu il tarixdə “Azərbaycan Respublikası Nazirlər Kabinetinin 2010-cu ilin birinci yarısının sosial-iqtisadi inkişafının yekunlarına həsr olunmuş iclası”nda proqram xarakterli çıxışından irəli gələn vəzifələrin icrasını təmin etmək üçün regionlarda sahibkarlığın inkişafı, sahibkarlığın məsləhət və informasiya təminatının gücləndirilməsi, sahibkarların maarifləndirilməsi, regionlarda fəaliyyət göstərən müəssisələri və onların istehsal prosesləri ilə yerində tanışlıq məqsədi ilə 20 sentyabr 2010-cu il tarixdə Gəncə şəhərində “Sahibkarlığın inkişafı: əldə edilən nailiyyətlər və perspektivlər” mövzusunda Azərbaycan Respublikasının İqtisadi İnkişaf Nazirliyi, Gəncə şəhəri İcra Hakimiyyəti, Azərbaycan Respublikası Sahibkarlar (İşəgötürənlər) Təşkilatları Milli Konfederasiyası (ASK) və Gəncə Sahibkarlar Assosiasiyasının dəstəyi ilə birlikdə Gəncə şəhərində Gəncə-Qazax iqtisadi rayonunun sahibkarlarının iştirakı ilə konfrans keçirilmişdir. 

Konfransda ASK-nın şöbə müdiri Eldəniz Məmmədov iştirak və çıxış edərək müzakirə olunan məsələ ətrafında və Konfederasiyanın fəaliyyəti haqda ətraflı məlumat vermişdir. 


30 sentyabr 2010-cu il tarixdə “Lənkəran iqtisadi rayonunun sosial-iqtisadi inkişafı: istehsalın modernləşdirilməsi ilə rəqabət qabiliyyətli məhsul istehsalının artırılması” mövzusunda keçirilən  tədbirdə ASK-nın Baş Katibi M. Əfəndiyev iştirak etmişdir. O çıxışında Sahibkarlığın inkişafında qeyri Hökumət təşkilatlarının rolu barədə danışmışdır.

ASK tərəfindən regionlarda mövcud potensialdan səmərəli istifadə etməklə iqtisadiyyatın ayrı-ayrı sahələrinin inkişafı, istehsal müəssisələrinin fəaliyyətinin bərpası və daha da genişləndirilməsi, ixrac yönümlü məhsul istehsalının stimullaşdırılması və sahibkarlıq fəaliyyətinin artırılması və həyata keçirilməsi sahəsində iş uğurla davam etdirilir.
“İşəgötürənlərin effektiv təşkili” mövzusunda seminar keçirilmişdir

20-22 sentyabr 2010-cu il tarixlərdə Azərbaycan Respublikası Sahibkarlar (İşəgötürənlər) Təşkilatları Milli Konfederasiyasında (ASK)  Beynəlxalq Əmək Təşkilatının və Beynəlxalq Treninq Mərkəzinin təşkil etdikləri “İşəgötürənlərin effektiv təşkili” mövzusunda 3 günlük treninq keçirilmişdir. 

Seminarın əsas məqsədi işəgötürənlər təşkilatlarının rəhbər və aparıcı işçilərinin idarəetmə və fəaliyyət məsələləri üzrə ixtisaslarının yüksəldilməsi yolu ilə səmərəli işləmələri sayəsində işəgötürənlər təşkilatlarının daha da gücləndirilməsidir.

Seminarda ASK-nın rəhbər işçiləri, aparıcı mütəxəssisləri, regional rayon və ASK-nın üzvü olan bir qrup assosiasiya və birliklərin nümayəndələri olmaqla 25 nəfər dinləyici iştirak etmişdir .

Seminarı Cenevrədə işəgötürənlər Bürosunun Böyük Məsləhətçisi cənab Kristian Xess, Beynəlxalq Treninq Mərkəzinin meneceri cənab Arnot de Koster, Beynəlxalq Əmək Təşkilatının Moskva subregional ofisinin mütəxəssisi xanım Şurencimaq Zokoilt və Türkiyə İşəgötürənlər Sendikaları Konfederasiyasının (Tisk) aparıcı mütəxəssisi Hilal Deriçi aparmışlar.
Seminarın birinci günü idarəetmə məsələlərinə həsr olunaraq iştirakçı təşkilatlarla yaxından tanışlıq, onların nailiyyətləri və problemləri ilə tanışlığa , işəgötürənlər təşkilatlarının mahiyyəti, rolu və strukturuna, həmin təşkilatların effektiv idarə olunmasına, komitələrin, Rəyasət Heyətinin və digərlərinin roluna həsr olunmuşdur. 

İkinci gün işəgötürənlər təşkilatları və biznes mühitin, effektiv lobbiçilik və maraqların inkişafı üçün potensialın təhlili və möhkəmləndirilməsinə həsr olunmuşdur. 

Üçüncü gün üzvlüyün genişləndirilməsi, gəlirliyin formalaşması, strateji planlaşdırma məsələlərinə baxılmışdır.

Seminar dövründə praktiki məşğələlərdə nəzəri biliklər daha da möhkəmləndirilmiş, bəzi ölkələrin təcrübəsi barədə məlumat verilmişdir. 

	SƏRGİLƏR


	2010-cu il noyabr ayının 9-10-da Koreyanın Seul şəhərində mobil rabitə sahəsinə həsr edilmiş iri miqyaslı “Global Mobile Vision 2010” sərgisi və digər mobil rabitə sahəsinə çalışan Koreya şirkətləri ilə biznes-danışıqlar təşkil olunacaq.

	2011-ci ilin 21-30 yanvar tarixlərində Almaniya Federativ Respublikasının Berlin şəhərində 76-cı dəfə keçiriləcək “Beynəlxalq Yaşıl Həftə” sərgi-yarmarkada Azərbaycan sənayesinin, mətbəxinin və mədəniyyətinin geniş şəkildə təqdim etdirilməsi məqsədilə ölkə pavilyonunun yaradılması nəzərdə tutulur. 1926-cı ildən başlayaraq demək olar ki, hər il keçirilən və Avropanın ən iri sərgisi hesab edilən “Beynəlxalq Yaşıl Həftə” sərgisi kənd təsərrüfatı və yeyinti sənayesi nümayəndələri üçün beynəlxalq əhəmiyyətli ənənəvi tədbir olmaqla yanaşı, kənd təsərrüfatı və yeyinti məhsullarının nümayişi, satışı, müəssisələrin imicinin formalaşdırılması, brendlərinin reklamı baxımından və eyni zamanda, iştirak edən mütəxəssislərin kooperasiya əlaqələrinin genişləndirilməsi, yeni tərəfdaşların tapılması baxımından əhəmiyyətlidir (ətraflı məlumat www.messe-berlin.com internet saytından əldə oluna bilər).

Yuxarıda qeyd olunanlarla əlaqədar olaraq, ASK sizi Almaniyanın Berlin şəhərində keçiriləcək “Beynəlxalq Yaşıl Həftə” (International Green Week) ənənəvi sərgi-yarmarkada Azərbaycan Respublikasının pavilyonunda iştirak etməyə dəvət edir.


***
	2010-cu il 30 noyabr – 4 dekabr tarixləri arasında Antalyada “10-cu Beynəlxalq İstixana, Əkinçilik Avadanlıqları, Gülçülük və Texnologiyaları” sərgisi çərçivəsində Alış Heyəti proqramı təşkil olunacaq.

Tədbirin keçirilməsində əsas məqsəd Türkiyə ixrac məhsulları və bu istiqamətdə fəaliyyət göstərən şirkətlərlə tanışlıq, iki tərəfli görüşlərin keçirilməsinə ticarət əlaqələrinin genişləndirilməsidir. 

Sərgi Antalya İxracatçı Birlikləri Baş Katibliyinin təşkilatçılığı ilə keçirilir.

İştirak etmək üçün son müraciət tarixi 14 oktyabr 2010-cu ildir.
***
2011-ci il 11-20 Fevral tarixləri arasında CNR Expo İstanbulda 5-ci Avrasiya Boatshow : 5-ci Dəniz vasitələri, Ekipmanları və Aksesuarlar Sərgisi keçiriləcək.




	2010-cu ildə keçiriləcək  BEYNƏLXALQ SƏRGİLƏR

27.10-01.11.2010- “K”-kauçuk, plastmas və aksesuar sərgisi, Dusseldorf/Almaniya  

01-04.11.2010- “Sitrus meyvələri sahəsi”  sərgisi Türkiyə/Mərsin
9-10.11.2010 – “Global Mobile Vision 2010” sərgisi, Seul,Koreya
25-28.11.2010 – “Avtomobil 2010: Avtomobil sənayesi, ehtiyat hissə və aksesuarları ” sərgisi, Türkiyə

02-05.12.2010 - “EyafEkpo 2010 Maneəsiz Yaşam Sərgisi”, Türkiyə/İstanbul

02-05.12.2010 – Beynəlxalq Tibb məhsulları, Laboratoriya və Xəstəxana Təchizatları Sərgisi,  Türkiyə



	Yeni üzvlərimizi təbrik edirik!
 Müəssisə                              Rəhbər

"Bəhruz" KFT MMC        Yaqubov Yaqub Malik oğlu

"Azad Tərəkəmə" KFT     Ağayev Namiq Yaqub oğlu

"Azaqro-Trade" MMC    Qardaşov Vüqar Saday oğlu

"AzFin" MMC                    Cavadov Araz Cüməli oğlu

"Toros" firması                   Quliyev Əsvər Rza oğlu

"Bakı" KFT                     Babayeva Xanım Xanhüseyn qızı

BU SAYIMIZDA


Rəsmi Guşə


Əməkdaşlıq görüşləri 


Xarici səfər 


Tədbirlər


 Sərgilər      


Yeni üzvlər 









Азярбайжан, Бакы ш. Академик Щ.Ялийев кцч. 57 (3-жц мяртябя);  Тел: (99412) 465 72 43; 465 72 44; 465 72 45; 465 72 46 Факс: (99412) 465 72 43

Е-маил: azerenterprise@liderkart.com;       Wеб –сите:  www.ask.org.az 
PAGE  

Азярбайжан, Бакы ш. Академик Щ.Ялийев кцч. 57 (3-жц мяртябя);  Тел: (99412) 465 72 43; 465 72 44; 465 72 45; 465 72 46 Факс: (99412) 465 72 43

Е-маил: azerenterprise@liderkart.com;       Wеб –сите:  www.ask.org.az 

